
IRITZIA

U dazkeneko erretratu eder bat

ikusi dut, gure herriak ingura-

tzen dituzten harizti, pagadi,

gaztainondo, akazia, lizar, urki,

pinu, zein bestelako hainbat es-

peziek osatutako Basoa. Lur

usain freskodun lurrinarekin bustitakoa. Basalandare,

onddo, zein hainbat bizidunen gotorlekua. Astez-as-

tez kolorez aldatzen joango dena; berde bizi, berdex-

ka, hori zein gorriztak jasotzen dituzten hostoak,

zuhaitzak biluzteraino, lurrera erortzean eta zapal-

tzean krisk-krask egiten duten hostoek osatzen du-

ten lur emankorra.

Gustukoak ditut udazkeneko egunak, zirimiridu-

nak, jantzi euritakoa, katiuskak eta ttikiarekin pu-

tzuetan salto egiteko aprobetxatzen ditugunak, ez

da askoz gehiago behar. Begiak erne eta belarriak

adi, txoriak zein basalandare ederrak ikusteko aukera

ematen duten inguruak, ezkur, mizpira, intxaur zein

gaztainak jaso, sagarrak hartu eta onddoren bat to-

patuz gero garai ikur paregabea! Ehiztariak ere ari

dira, punpa-punpa beraien postuetatik, uso pasea

hasia dela ohartarazi digute, hegaztiak Afrika bidean

dira negua ahalik eta goxoen iraute asmotan. 

Guk ere intentzio berarekin, negurako egurrak

prestatzeko ditugu oraindik. Elektrizitateko faktura-

ren beldur bagaudelako komunikabideetan entzuten

diren berriekin. Ahalik eta arinen pasa dezagun da-

torkigun zaparrada... Honetarako antolatzen hasiak

gara ordea; komunitatean, herrian, taldean... Ez gai-

tezen zain egon mandatariak etortzera gu zaintzera,

gure sukaldeetako babarrunak prestatzera edo gure

beharrak zeintzuk diren entzutera. Bila ditzagun sa-

reak, bizitza bizigarriagoa egiten lagunduko gaituz-

tenak, babestu zein ahaldunduko digutenak. Indibi-

dualismoa baztertu, gure artean elkarri laguntzen eta

zaintzen baloreak erdigunean jartzean datza, txikita-

sunetik gauzak eraldatzeraino egunerokotasunean

bizigarriagoa izan dadin Bizitza. 

Basora itzuliz eta munduko miseriak alde batera

utziz, udazkeneko erritmo aldaketak eragiten digute,

batez ere ordu aldaketarenak. Honetarako ere estra-

tegiak bilatu beharrean gaude, behintzat ez gaitezen

etxean bakardade horretan erori... Joan basora pase-

atzera, arnastu sakon eta sentitu zuhaitzen eta lurra-

ren kontaktua; ez da batere berritzailea hau, Japonian

aspalditik erabiltzen baitute Shinrin–Yoku izeneko

baso-terapia. Azterketa zientifikoek frogatzen dute,

naturarekin elkarreraginean aritzeak kortex prefron-

talaren jarduera gutxitu egiten dutela; hau da, bur-

muinaren zatia, non funtzio kognitibo eta betearazle-

ak daudenekoa, planifikazioa edo problemak ebaztea

eta erabakiak hartzearen ardurekin lotutakoak. Baso-

terapiak, emozioarekin, plazerarekin eta enpatiarekin

zerikusia duten garuneko beste atal batzuetara des-

plazatzen laguntzen dio burmuinari, ezaugarri horiek

sormenetik gertuago daude produktibitatetik baino

eta honek gure bizitzari mesede egingo dio ziurrenik,

animatzen basora buelta bat ematera?

ARRATE ITURBE
ARNASTEN
IKASTENRhythmus Cambium  

«Joan basora paseatzera, arnastu
sakon eta sentitu zuhaitzen eta
lurraren kontaktua; ez da batere
berritzailea hau, Japonian
aspalditik erabiltzen baitute
Shinrin-Yoku izeneko baso-terapia»

ELKARRIZKETA

Eneritz Maiz Etxarri Hernialde

Maria Jesus Olarra Urkola (Hernialde, 1960) Tolosan

bizi da, eta ia 20 urte daramatza banatzaile lanetan.

Giltzak, etxeetako atariak eta buzoiak ondo ezagu-

tzen ditu, eta besteak beste, TOLOSALDEKO ATARIA To-

losako harpidedunen buzoietaraino eramaten du. 

Noiz hasi zinen banatzaile lanetan?

Orain dela 20 urte hasi nintzen. Nire Tolosako lagun

batek pegatina urdin batzuk ikusi zituen buzoietan.

Orduan Hernialden bizi nintzen. Gero jabetu zen

egunkari bat banatzen zela. Andoaingo banaketara-

ko telefono zenbakia lortu genuen, eta deitu egin ge-

nuen. Horrela lortu nuen lanean hastea. Momentu

hartan jendea bazutela esan ziguten, baina geroago

ordezkapenak-eta egiteko deitzen ziguten. 

Eta zer banatzen hasi zinen lehenengo aldi hartan?

Egunero egunkaria zen. Gero Hitza izan zen eta orain

ATARIA. Hasieran asteartetik igandera banatzen ge-

nuen. Egia esan pena izan nuen asteburuak kentzea;

horrela dirua ere gutxiago irabazten baita. Orain as-

teartetik ostirala bitartekoa da.

Baina tarteka arratsaldeetan ere izaten duzu lana. 

Enpresari udaletxeetatik lana ematen diote, kultur

etxeetatik edo komertzioetatik banaketa lanak egite-

ko. Banaketa bereziak dira horiek, eta bolada hone-

tan lan askorekin gabiltza. Oporren bueltatik gelditu

ere egin gabe nabil. Bateko Ordizian, Lazkaon edo

besteko Andoainen... Estropadetan Donostiara, Tolo-

san ere hizkuntza eskolako banaketa egin nuen; kasu

horretan, Tolosa guztian egin nuen, eta Ibarran ere

bai. Eta lan horiekin soldata handitzen zait.

Lana ez zaizu falta, beraz.

Ez. Orain bolada honetan, ez. Tarteka izaten da. Bi-

«BI GAUZA BATERA
EGITEN DITUT, 

KIROLA ETA LANA»
MARIA JESUS OLARRA URKOLA

BANATZAILEA

Ondo ezagutzen ditu etxeetako atariak eta buzoiak Maria Jesus Olarra
hernialdetarrak; duela hogei urtetik buzoietako banatzaile lanak egiten

ditu, eta besteak beste, Tolosan, ‘Tolosaldeko Ataria’ banatzen du. 

hiru astean agian ezer ez, edo hilabetean; eta gero

denak segidan. Bolada fuertea dugu orain, eta gero

abendua iristen denean Durangoko Azokara ere joa-

ten naiz jendeari eskuz esku banatzera. 

Egun jakinak ere badituzue orduan. 

Bai, San Tomas egunean ere bai, zerbait jartzen badute. 

Nolako lana da zurea?

Jada hain ohituta nago, niretzat lan erraza da. TOLO-

SALDEKO ATARIAko erredakzioan uzten dizkidate egun-

kari edo astekari guztiak, eta bertara joaten naiz eta

bertatik hartzen ditut aleak karroan. Behin karroa be-

teta atera eta buzoneatzea da lana. Harpidedunen

zerrenda dut, eta giltza mordo bat ere bai atariak ire-

ki ahal izateko. Giltzarekin errazagoa da; atea zabal-

du eta barruan zaude. Giltzarik ez dudan lekuetan,

berriz, txirrina jo eta irekitzen badute buzoian sar-

tzen ditut, eta ez badute irekitzen atearen azpitik sar-

tzen ditut.

Jendeak errespetatzen du zuen lana?

Nik baietz uste dut. Jende asko dago ATARIA zalea

edo egunkari zalea dena. 

Ateak irekitzen dizkizute?

Bai, uzten didate. Batzuk nahiz eta Atarikide ez izan

«niri deitu lasai» esaten didate; hau da, txirrina jotze-

ko. Eta badira beste batzuk utzi behar diodan Atariki-

deri txirrina jotzeko esaten didatenak. Horrelakoak ere

badira batzuk, eta horiek apuntatu egiten ditut zein

diren, eta jada ez diet berriro txirrina gehiago jotzen. 

Tolosa osoan banatzen duzu?

Ez. Tolosa hiru lagunen artean banatzen dugu. Lehen,

orain dela 20 urte, bostek egiten genuen. Orain lan

gehiago jarri digute; orain bost orduko ibilbidea dau-

kat eta lehen lau ordukoa zen. Batzuk erretiratu ziren,

besteek lana utzi zuten, eta guri jarri digute lan hori. Olarra banatzailea ‘Ataria’ egunkariak eskuan hartuta. E. MAIZ

ELKARRIZKETA

Zailena zer da banatu beharrekoen

ibilbidea ikastea?

Guztia memoriaz ikasita daukat.

Hainbeste urte nabilenez badakit,

eta buru ona daukat, berriz, orain

arte behintzat. Tarteka izaten dira

baja ematen dutenak eta baita har-

pide berriak egiten direnak ere. Pa-

perean jartzen dizkigute idatzita

hasieran, eta hari begiratuz aritzen

naiz ikasi arte. Baja ematean pegati-

na kendu egiten dugu, eta harpide

egiten direnen kasuan berriz, jarri.

Zuen lana da pegatina jartzea?

Bai. Gure lana da, eta pegatinak lana errazten digu.

Batzuk kendu ere egin izan dute pegatina, baina nik

berriz jartzen dut. Ikasita dauzkat, eta lista ere badut

badaezpada. 

Giltza sorta ederra ere ibiliko duzu soinean. 

Bai. Kaleen eta atarien inizialak jarrita ditugu, eta ez

da hain zaila ate bakoitzeko giltza aurkitzea. 

Banatzerakoan kilometro batzu-batzuk ere egiten

dituzu oinez.

Kirola egiten dut, eta horrekin gustura nago. Bi gauza

batera egiten ditut ibili eta lana. Batzuk esaten didate

zenbat ibiltzen naizen, gero ez daukadala ibili beharrik.

Bost ordu ibiltzen naizela esanda, batzuk ikaratuta ge-

ratzen dira. Haiek ez daude nonbait

ibiltzen ohituta!

Nekatzen zara?

Orain pixka bat gehiago nekatzen

naiz, urte gehiago ditut eta. Hasieran

gutxiago nekatzen nintzen, orain

dela 20 urte. 

Karroa erabiltzen duzu egunkariak

eramateko. 

Ostirala izaten dut txarrena. Dena

bete-bete egiten zait, eta pisu

gehiago eraman behar izaten dut.

Baina banatu ahala arintzen joaten

da. Bi gauza banatzen dira, eta aldi batean denak ez

zaizkit sartzen eta hustutakoan berriz aleen bila joan

behar izaten dut. Beste egunetan meheagoa da

egunkaria, eta dena batean sartzen zait. 

Eguraldiak izango du eraginik zure lanean. Euria

traba izango da, ezta?

Nahiago dut banaketarako euririk ez aritzea. Hotza

erraz eramaten dut, niretzat bero handia izaten da

txarragoa. Beroarekin gehiago sufritzen dut. Momen-

tu batzuetan eguzkiak harrapatzen nau, baina itzala

ere leku askotan daukat. 

Zein kaleetatik ibiltzen zara?

Araba etorbidea, San Frantzisko kalea, Pedro de To-

losa, Gernikako Arbola, San Esteban, Gudari kalea,

«Harpidedunen
zerrenda dut, eta
giltza mordo bat
ere bai atariak 
ireki ahal izateko.
Giltzarekin
errazagoa da; 
atea zabaldu eta
barruan zaude»

Mugagabeko 
maitasunez

Familiak

ERREZIL, 2022ko urriaren 21ean

- X. URTEURRENA -

Jose Roman
Zabala Labaka

- XIV. URTEURRENA -

Joxan
Zabala Otegi

horietan bikoitza ordaintzen digutelako ere bai. Inau-

teri batzuetan txarra gertatu zitzaidan karroa lapurtu

zidatela giltzak eta guzti. Lanaren erdia eginda neu-

kan, eta beste erdia egin gabe gelditu behar izan zen.

Giltzak Udaltzaingoan entregatu zituzten, baina ka-

rrorik ez zen agertu. Harrez gero, inauterietan beti

adi ibiltzen naiz karroarekin, eta atari askotan barrura

sartuz ibiltzen naiz. 

Horrelako besterik gertatu zaizu?

Beste igande batean ere karroa lapurtu zidaten. Or-

duan ez ziren azaldu ez giltzak eta ezta karroa ere. Bi

aldiz lapurtu didate 20 urte hauetan.

Bukatzeko, baduzu mezurik?

Gustura egiten dudala lana. Hankentzat eta gorpu-

tzarentzat mesede egiten dit gainera. Eta segi dezala

lan honek; hau da, harpidedunik ez dadila faltatu eta

segi dezatela harpidedun izaten, eta ez direnak har-

pidedun egitera animatuko nituzke.   

Nafarroa etorbidea, Zumalakarregi, Laskorain...

Trianguloara iristean pareak egiten ditut. Alde Zaha-

rrean beste banatzailea aritzen da.

Tarteka lan ezberdinak eta herri ezberdinetan aritu

behar izaten duzu. 

Ordizia, Lazkao, Beasain, Legorretan,... esaterako,

banaketa masiboak izaten dira. Buzoi denetan bana-

tzen dut kasu horietan. Jendeak ateak irekitzen diz-

kit. Lazkaon ibili naizenean eta Ordizian ibilitakoan

ere, buzoietara noala esan eta atea irekiko ahal dida-

ten galdetuta, zein naizen galdetu ere egin gabe ire-

kitzen zizkidaten askok. Bakarren batzuk esaten di-

date publizitatea kanpoan, baina jende jatorra ikus-

ten dut nik Lazkao, Ordizia eta Beasain alde horretan. 

Eta Tolosaren kasuan, zer esango zenuke jende ja-

torra dagoela?

Tolosan ere bai. Tarteka jenio txarrekoren bat agian,

baina...

‘Ataria’ banatzen duzu. Baduzu harpidedunekin ha-

rremanik?

Denak ezagutzen naute jada hogei urtean. Batzuk le-

henagotik ere ezagunak nituen, eta orain ezagutu di-

tudanak ere badira. Bi lagun baditut Gabonak etor-

tzen direnean bonboi batzuk-eta oparitzen dizkida-

tenak. Eta beste bi edo hiru lagunek, berriz, kafesne

bat hartzera gonbidatu ere egiten naute. Eskertzen

didate buzoiraino eramatea.

Jendeak alerik eskatzen dizu?

Tarteka izaten da. Eskatzen dutenen kasuan emateko

esan ziguten, eta guk eman egiten diegu. Beste ba-

tzuk zer egin behar den harpidedun izateko galde-

tzen dute, eta orduan egunkaria ematen diet eta nora

deitu behar duten esaten diet. 

Inauterietan ere tokatu izan zaizu lan egitea. Agian

ez dira egunik onenak banaketa bereziak egiteko?

Ni gustura ibiltzen naiz. Musika asko gustatzen zait

eta hura entzunez gustura aritzen naiz. Eta hiru egun

«Nahiago dut banaketarako
euririk ez aritzea. Hotza erraz
eramaten dut, beroarekin
gehiago sufritzen dut»

IRAGARKI LABURRAK
Zure iragarki laburra argitaratzeko deitu 943 65 56 95 zenbakira, idatzi ataria@ataria.eus helbidera edo pasa 

ATARIA-ko bulegotik (San Esteban, 20. Tolosa). Iragarki guztiak iragarkilaburrak.eus-en.

BALERDIPETIK

E z daukanak ongi ohi daki edukitzea zein

den ona… Inoiz entzun al duzu erleen

amaierak gure amaiera ekar dezakeela?

Gure amaiera ez dakit, baina gure inguru-

menarena bai.

Garrantzia handiko intsektua da erlea. Bere lana

eztia egiteaz harago doa. Eztirik gabe bizi gintezke,

bai; baina beste lanak egiteari utziko balio… Hor dago

gure ingurumenean erleak duen eginkizun garrantzi-

tsuena: polinizazioa, loreen ernalketa.

«Txikitako oroitzapenen artean dauz-

kat gordeta aitona-amonekin gaztainak

biltzera joandako egunak. Bota zaha-

rren laguntzaz morkotxak zapalduz

gaztainak ateratzen ziren bistara. Bi

poltsikoak betetzerakoan gerturatzen

nintzen amonarengana saskian biltzeko.

Zenbat atzamar punta zulatzen geni-

tuen morkotx horien orratz zorrotze-

kin… A ze tiro hotsa gaztainak erretzen

ziren bitartean… Ez nekin erlea gaztain

loreetan ibiliko ez balitz, ez genukeela

horrelako unerik biziko».

Loreek nektar gozo bidez erakartzen dituzte erle-

ak. Erlea nektar bila joaten denean, hankako orrazi

bidez polena biltzen du pilotatxoak osatuz. Polen

hori landareen zati arra da. Loreek beraien fruitua

eman ahal izateko garraiatuko du erleak polen hori;

lorez lore, zati arra zati emean utziz.

«Oso masusta zaleak ziren nire lehengusu gazteak,

sastraka handienaren bila ibiltzen ginen, bertan bai-

tzeuden masustarik handienak ere. Masusta gorri

ondu gabeak, berdeak, eta beltz-beltzak. Ezpain mo-

reekin agurtzen genituen egunak… Ez nekin erlea

masusta loreetan ibiliko ez balitz, ez genukeela ho-

rrelako unerik biziko».

Badira erlea galdutzat eman duten herrialdeak. Er-

lea galtzeak dakartzan arazoez aski jabeturik daude,

noski. Melokotoi zuhaitzen loreak banan-banan er-

naldu behar izaten dituzte artifizialki.

«Txooootx! Zenbat parranda kupel bete sagardo-

ren ondoan, zenbat algara, bertso txar eta dantza ur-

tez urte Euskal Herri osoan… Ez nekin erlea sagarron-

do loreetan ibiliko ez balitz, ez genukeela horrelako

unerik biziko».

Ba hori. Garrantzia handiko intsektua da erlea. Zure

etorkizuneko oroitzapenetan ere bai.

INAXIO ARIN ETA MATTIN JAUREGI
ERLEZAINAK

Etorkizuneko
oroitzapenetan
ezinbestekoa

TOLOSALDEA GARATZEN

KONTRATU MUGAGABEKO 
33 KONTRATAZIO, 

AZAROAREN 8KO ENPLEGUNEAN
Azaroaren 8an ospatuko da Enplegunea, Lehiberri Zentroan, 
eta eskualdeko enpresetan 33 kontratazio sustatuko dira. 

Gaur amaituko da enpresentzat lan-eskaintzak argitaratzeko epea.

09

BALDINTZA GUZTIAK, 
LAN-ESKAINTZA ZERRENDA,
INFORMAZIO OSATUAGOA 
ETA IZEN-EMATEA:

T olosaldeko Enplegunearen 2022ko edizioa

azaroaren 8an ospatuko da, asteartez. Badi-

ra urteak, egun hori eskualdean lanpostu be-

rriak sortzeko erreferente bihurtu dena. 

Asko eta asko izan dira urtez urte Lehiberri Zentro-

ra gerturatu diren enpresa eta langabeak, aurrez au-

rreko elkarrizketak egin eta elkar ezagutzeko, eta ho-

rietako batzuen kontratazioek aurrera egin eta lan

horietan dihardute gaur egun ere.

Aurtengo edizioan, Lanbideren babesarekin, es-

kualdeko enpresen 33 kontratazio lagunduko dira di-

ruz, beti ere kontratu mugagabeak badira eta enple-

gu-sorrera garbia ekartzen badute, kontratatutako

pertsona lanean hasi aurreko 6 hilabeteetan lantal-

dea bataz beste txikiagoa izan bada.

2022ko maiatzaren 21etik abenduaren 31ra bitarte

egindako kontratazioak beharko dute izan, eta derri-

gorrez Tolosaldean erroldatutako pertsonak izan be-

harko dira kontratatutakoak. Gainera, langabezia

egoeran egon beharko dute aurrez, eta altan emanda

Lanbideren zerrendan. 

Enpresek ere eskualdean izan behar dute egoitza

eta lan eremua, diru laguntza jaso ahal izateko.

Gehienez kontratazio-kostuaren %75a lagunduko

zaie, 8.800 euroko mugarekin. Hori izango da enpre-

sa batek jaso lezakeen diru laguntzaren kopururik al-

tuena.

Kontratazioak egin nahi dituzten enpresentzat lan

eskaintzak argitaratzeko eguna gaurkoa da. 15:00ak

baino lehen eman beharko dute izena, Tolosaldea

Garatzeneko Enplegu Sailarekin harremanetan jarri-

ta. 

Egun horretatik aurrera izena eman ahal izango

dute lanpostu horietakoren batean interesa duten

herritarrek, azaroaren 8an Lehiberri Zentrora gertu-

ratu eta dagokion enpresarekin aurrez aurreko elka-

rrizketa egiteko. Lan-eskaintza guztien zerrenda To-

losaldeagaratzen.eus webgunean ikusi ahal izango

da hilaren 25etik aurrera.

Harremanetarako:

lan3@tolosaldea.eus edo 943 65 45 01.

Leyre Carrasco

Munduko abesbatza onenak Tolosan entzuteko au-

kera izango da urriaren 29tik azaroaren 1era. Izan ere,

Leidor aretoko oholtza hartu du beste urte batez To-

losako Abesbatza Lehiaketak. Abesbatza munduko-

entzat data berezia izan ohi da hori, baita tolosar as-

korentzat ere. Horren esperoan egoten dira urtero

David Azurza (Tolosa, 1968) eta Enrike Azurza (Tolo-

sa, 1967) anaiak. Gaztetan abesbatza munduan mur-

gildu ziren bi anaiak, eta bat-batean zaletasun bezala

zeukaten hori gaur egun lanbide izatera bilakatu

dute biek. Orain abesbatzako zuzendari, konpositore

eta Gipuzkoako Abesbatza Federazioko kideak dira,

eta abesbatza munduaren presentzia areagotzea da

euren nahia.

Nolatan bi anai abesbatza munduan? Etxetik jaso

duzue?

David Azurza: Urte berdinean hasi ginen abesbatza
munduan gutxi gorabehera, zaletasun hori familia-

tik datorkigulako, batez ere musikarekiko dugun lo-

tura. Tolosako Udaletik gazte abesbatzak berrabia-

razteko mugimendua sortu zen. Bertan, hitzaldiak

antolatzen zituzten Tolosako ikastetxe guztietan

Javi Busto eta Miguel Amantegirekin batera. Bi zu-

zendari oso handi eta ezagun dira, une hartan akti-

boenak esango genuke, eta ikasleekin harremane-

tan jarri ahal izateko hitzaldi bat ematera gonbidatu

zituzten. Une horretan sortu zen Tolosan gazteen

abesbatza bat sortzeko ideia. Ez zen eskolako abes-

batza, edozeinek eman zezaken izena, inolako bal-

dintzarik gabe.

Enrike Azurza: 50 eta 60 ikasleen artean hasi ginen
gutxi gorabehera.

«ABESBATZA 
EZ DA ZALETASUN
BAT, BIZITZEKO

MODU BAT BAIZIK»
ENRIKE ETA DAVID AZURZA

ABESBATZA ZUZENDARIAK ETA KONPOSITOREAK

Enrike eta David Azurzak abesbatza munduan izan zituzten
hastapenak eta gerora bizi izan duten bilakaera 

gogoratu dute ‘Ataria’-rekin. 

David: Eta 14 eta 16 urte bitartekoak ginen, ume ba-

tzuk. Lehen urtean zuzendaria izan zena ere 16 urte

besterik ez zituen, Inma Eguizabal izan zen. Ondoren,

Enrikek hartu zuen zuzendaritzaren lekukoa.

Enrike, beraz, gazte-gaztetan hasi zinen zuzendari

lanetan.

Enrike: Bai, 18 urte besterik ez nituen. Gogoan dut
1985eko urria zelako. Inma hasi zen zuzendari bezala

Tolosako Ekinbide Etxeak Abesbatzako Federazioa

sortu zuelako, eta Abesbatza Federazioak berriz,

abesbatza zuzentzeko lehen ikastaroa abiatu zuen.

Jada musika munduan murgilduta gaudenoi ikastaro

honetara joateko agindua eman ziguten. Guretzako

aurkikuntza bat izan zen mundu honetan murgiltzea.

Bat-batean jende mordoa elkartu ginen, eta horieta-

ko asko zuzendariak ziren.

Une horretan ikastaro horiek herriko berritasun na-

gusia ere izango ziren, ezta?

David: Bai. Gainera, garai horretan Gipuzkoa osoko
berritze mugimenduak ere bat egin zuen. Federazioa

sortu zenean, zuzendaritza ikastaroak ere sortu zi-

ren. Ordura arte ez zen inoiz horrelakorik egin. Ikas-

taro horietan parte hartzeko ehun pertsona inguruk

eman zuen izena. Astakeria bat izan zen, energia as-

koko mugimendua zelako. Hor sortu zen garai horre-

tan gu egon ginen Hodeiertz Abesbatza. Hasieran

abeslari moduan izan ginen, baina ondoren Enrike

zuzendari lanetan ibili zen. Pixka bat aurrerago ni ere

haurren abesbatza bat zuzentzen ibili nintzen. Mugi-

mendu horrek garai hartan energia izugarria izan

zuen, eta Hodeiertz Abesbatzak bat-batean abesba-

tza munduko erreferentzia izatera bihurtu zen; sortu

Gure lehenengo txapelketa izan zen eta barregarri

geratu ginen, baina nazioarteko esperientzia handia

izan zen. 1990ko hamarkadan Neerpeltera (Belgika)

joan ginen. Gazte abesbatzen jaialdia antolatu zuten

eta jada abesbatza munduan nahikoa prestakuntza

geunden. 1991n Bulgariako beste txapelketa batera

joan ginen, non Oreiako (Ukraina) abesbatzak ere

parte hartu zuen. Irabazi egin genien. Abesbatza mis-

tora eta ganbera abesbatzara aurkeztu ginen, eta

saio oso polita egin genuen. Hain zuzen, lehiaketa ho-

rretan ia sari guztiak jaso genituen. Zuzendari onena-

ren saria eman zidaten eta Oreiako zuzendaria zen

Alexander Vatsekekin batera partekatu nuen. Garai-

pen hori aurrerapauso handia izan zen gure abesba-

tzarentzat. Piztiak bezala egin genuen lan, hilabeteak

eta hilabeteak eman genituen lau orduz lanean.

Abestiak buruz ez ikasteko mo-

duan. Azkenean gu kuadrilla bat gi-

nen, eta hala izaten jarraitzen dugu.

Primeran pasatzen genuen entse-

guetan eta bidaietan. Imajinatu

adin horiekin egiten genituen bi-

daiak. Gure orduko oroitzapenak

festa etengabeak dira.

Festa esan duzu baina ikaskuntza

ona ere izango zen, ezta?

berria zen talde bat zelako, erabat gaztea eta beste

abesbatzekin alderatuta guztiz desberdina. Bat-ba-

tean lan egiteko gogo ikaragarriarekin hasi ginen. As-

tean hiru entsegu arrunt egiten genituen, eta lehiake-

taren bat izaten genuenean ordu gehiago entseatzen

genituen. Pila bat mugitzen ginen.

Enrike: Lan izugarria egin genuen, baina egia da oso
aitabitxi onak genituela, eta gauza asko haiei esker

lortu genituen. Uneoro gure gainean izan ziren Javi

Busto eta Miguel Amantegi, zuzendari izarrak, baita

Sani ere, hura Donostiako Orfeoiko zuzendaria izan

zen. Hiru horiek babestu gintuzten. Potentziala eta

gauzak egiteko gogoa genuela ikusi zuten. Horrez

gain, Tolosako Ekinbide Etxearen eta lehiaketaren

babesa ere izan genuen. Gainera, guk kudeatzen ge-

nuen guztia, ilusio eta ezjakintasun handiz. Guretzat

aurkikuntza bat izan zen, abesba-

tzaren mundua gustuko genuela

konturatu baikinen. Hortik aurrera

nazio mailako lehiaketatan parte

hartzen hasi ginen, hainbat sari ira-

baziz.

Lehiaketa guztietatik zein nabar-

menduko zenukete?

Enrike: Nik denak aipatuko nituzke.
1989an Goriziara (Italia) joan ginen.

«Gure helburua
abesbatza
mundua
pixkanaka
profesionalizatuz
joatea da»
ENRIKE AZURZA

Tolosako 42. Nazioarteko
Abesbatza Lehiaketan, Katrin
Iturralde, Oroith abesbatzako

zuzendaria, eta Enrike Azurza,
Hodeiertz abesbatzako zuzendaria,

hirugarren sariarekin. I.G.L.

Enrike: Zerbait gustuko duzunean ez zaizu kostatzen.
Asteburuetan hortik ihes egiten genuen entseatzera.

Zortzi ordu ematen genituen entseatzen, eta denak

hain pozik geunden. Ez zitzaigun kostatzen, guk

etengabean entseatu eta abestu nahi genuelako.

David: Entsegua amaitu eta abesten jarraitzen ge-

nuen, trenez edo autobusez etxera itzultzen ginen

eta abesten jarraitzen genuen. Ez genuen etenik iza-

ten.

Orain ere halaxe jarraitzen duzue, ezta? Zertan

diharduzue orain?

David: Bizitzak beste norabide batzuetara eramaten

zaitu. Nik Arte Ederrak ikasi nuen, eta, hasiera bate-

an, ez du zerikusirik abesbatza munduarekin, baina

gero kantua ikasi nuen. Gaur egun kantu ikastaroak

ematen ditut, haurren abesbatzak zuzentzen ditut

eta musika konposatzen ari-

tzen naiz. Esparru honetan

alde horretan jarraitu dut pro-

fesionalki lanean.

Enrike: Hala da, une jakin bate-
an profesional egitea erabaki

genuen. Nik Suediara joateko

beka bat eskatu nuen, eta bi

urte eman nituen han ikasten

eta talde desberdinetan abes-

ten. 1995ean itzuli nintzen eta han erabaki nuen abes-

batzak zuzentzen hastea. Lan bat atera zitzaidan Za-

ragozan, zuzendaritza eskolak ematen hasteko, eta

bertan gazte abesbatza bat sortu zuen. Ondoren

Leioatik deitu zidaten. Urtebete eman nuen Leioako

kontserbatorioan eta gero Bilboko unibertsitateko

abesbatzatik deitu zidaten. Orduan Bilbon jarri nuen

oina. Unibertsitateko abesbatza zuzentzen aritu nin-

tzen bi urtez, joan-etorrian. Baina beti zuzendari mo-

duan aritu naiz, abesbatzako musika zuzentzen eta

zuzendaritza ikastaroak egiten.

Zer moduzkoa izan zen zuzendaritza lanen hasiera?

Enrike: Oso oroitzapen polita dut. 90eko hamarka-

dan Stockholmeko (Suedia) munduko kongresu

batera joan ginen. Mundu osokoa izan zen, mundu

osoko abesbatza profesionalak izan zirelako bertan.

Bidaia zoragarria izan zen.

Lehendabizi Stockholmen

egon ginen, gero Finlandiara

joan ginen eta azkenik Esto-

niara. Hiru herrialde horietako

abesbatzetako tradizioak ikusi

eta ezagutzeko aukera izan

genuen. Astakeria izan zen.

Adin horiekin belaki bat beza-

lakoa zara, bat-batean errefe-

«Tolosako Abesbatza
Lehiaketa euskal kantu
koral moderno
guztiaren sorlekua da,
oraina eta geroa eman
den unea izan da»
ENRIKE AZURZA

2018ko Tolosako Abesbatza
Lehiaketan epaimahaiburua izan
zen Enrike Azurza. M. IRAOLA

rentzia historikoz inguratuta zaudelako, han bertan

daude, ondoan dituzu. Hori guztia ikusteko pribile-

giatuak izan ginen. Garai hartan, musika korala gure-

tzat zaletasun bat besterik ez zen, baina bat-batean

konturatu ginen oso lanbide serioa dela eta bizitza

osoan zehar lan horretan diharduen jendea ere

badagoela, hortaz bizi dena.

David: Hortik aurrera profesionalki lan egiteko leku
bat sortu dugu.

Nola eta noiz eman zenuten pauso hori?

Enrike: 1997an David eta biok Kea ahots taldea sortzea
erabaki genuen. Hau da, ganbera erdiprofesionaleko

gure taldea da, non beste urrats bat ematea erabaki

genuen. Horrek arreta eman zigun. Guztira hamabi

abeslarik osatzen zuten taldea, denak hautatuak izan

ziren, eta batzuk Hodeiertzetik zetozen. Musika garai-

kideko talde bakarra guk geuk sortu genuen. Gaur

egun ere horretan dihardugu. Enpresa zaratatsua

gara, baina bide eman digu beste urrats bat emateko

eta existitzen ez zen elementu artistiko bat sortzeko.

Geroztik, estreinaldi eta enkargu asko egin ditugu, lan

asko idatzi ditugu, eta zuzendariak animatu ditugu,

besteak beste, konposatzera. 25 urte bete ditugu

jada.

David: Ordutik hona eman dugun hurrengo urratsa

Abesbatzen Federazioan parte hartzea izan da,

laguntzaile eta zuzendaritza-batzordeko kide gisa.

Azken urteotan, Enrike Euskal Herriko Abesbatzen

Federazioko lehendakaria izan da, eta ni neu berriz,

Gipuzkoako Abesbatzen Federazioko lehendakaria.

Gaur egun ere horretan dihardut.

Eta aurrerapausoak ematen ari zarete. Izan ere, fe-

derazioari esker sortu zenuten Euskal Herriko Gaz-

teen Abesbatza, ezta?

Enrike: Hala da. Duela sei edo zazpi urte Euskal Herri-
ko Federazioan iaz Tolosako Abesbatza Lehiaketa

irabazi zuen Euskal Herriko Gazteen Abesbatza sortu

genuen. Gure sorkuntza izan zen. Izan ere, beste he-

rrialde batzuetan ere halako talde gazteak zeudela

ikusi genuen, eta ahalegina egin behar genuela pen-

tsatu genuen jendeak uler zezan abesbatza bat or-

kestra baten parekoa dela. Hau da, abesbatza profe-

sional batean abesteko beste gauza asko ikasi behar

dituzu, hala nola kantua, solfeoa, harmonia edota fo-

netika, besteak beste. Musika prestakuntza handia

izan behar duzu abesbatzak funtzionatu dezan. Ho-

rrez gain, garrantzitsua da aurretik beste hainbat

abesbatzetan abestu izana, abesbatzen mundua ere

lanbide bat delako. Zoritxarrez, gure herrialdean

oraindik ez da hori ondo ulertzen. Jendeak uste du

hobby bat dela, baina ez dute ulertzen, aldi berean,

profesionalki ere hortaz bizi den jendea ere egon ba-

dagoela. Abesbatza munduan profesional izateko

hemendik atera beharra dago.

David: Lan asko dago aurretik eta oraindik gauza
asko ditugu egiteko. .

Nolako bilakaera izan du abesbatzak?

Enrike: Duela 30 urte, abesbatza munduan hasi gine-

Santa Zezilia kontzertua, Hodei Truk abesbatzarekin. J. SAIZAR

nean gutxi gorabehera, zuzendari batek

kobratu behar zuen eztabaidatzen eta za-

lantzan jartzen zen. Pertsona bati ordain-

tzen badiozu, bere lana egingo du; ikasi

egin dezake, trebatu egin daiteke, intere-

sa du, lan horri denbora bat eskainiko dio,

irteera bat ikusiko du, eta ahalik eta ahale-

gin gehien egingo du hobetzen joateko

eta dena ondo ateratzeko. Zalea bada

lana amaitzen duenean bere etxera joan-

go da, partiturak gainetik begiratuko ditu,

eta entsegu egunean ahal duena egingo

du. Afizionatuen alde hori ere ez dago

gaizki, baina uste dut pertsona batek es-

presuki lan horretan jardun beharko luke-

ela eta prestakuntza bat izan beharko lukeela abes-

batzek maila handiagoa izan zezaten. Hurrengo pau-

soa abeslariak profesionalak izatea da, baina agian

hori ez dugu ikusiko, nahiz eta gure harri-koskorra ja-

rrita utziko dugun ere. 

David: Federazioan sortzen ari garen ibilbideari es-
ker, beste batzuek ere beren ametsa bete ahal iza-

ten dezaten laguntza ematen jarraitzen dugu; ideiak

emanez eta erakundeei begira borrokatuz, mundu

koralak ere aintzatespena, aukera eghiago eta au-

rrekontu handiagoak izan ditzan.

Aurrerapauso guzti horiek eman ahal izateko hain-

bat oztopo izan dituzue bidean ere; pandemia, adi-

bidez. Zer gertatu zitzaizuen?

David: Aspalditik entseatzeko aukerarik gabe geun-
den, eta horretarako taldeko ia azken jarduera izan

ginen. Munduko kutsatzailee-

nak ginen eta kantatzea azke-

na zen. Denbora luzean ezin

izan ginen elkartu, ezta gelditu

ere. Horregatik, federaziotik

guk sustatutako protesta bat

egin genuen, eta eskaera ho-

rren bultzatzaile izan ginen.

Enrike: Aldez aurretik Eusko

Jaurlaritzarekin jarri ginen ha-

rremanetan federaziotik, eta, hain zuzen, estatu mai-

lako lehenengo federazioetako bat izan ginen proto-

kolo bat sortzen. Bertan, abesbatzek zer egin behar

zuten azaltzen genuen, eta baliagarria egin zen; Es-

painiako probintzia askok eskatu ziguten protokoloa.

Lan eta lan aritu ginen gelditu gabe, beste abesbatza

profesional edo erdiprofesional batzuek, salbuespen

gisa, pandemian zehar entseatzeko aukera izatea lor-

tu genuen arte; egoera honek, zuzendari profesiona-

len edo abeslari batzuen lanari ere eragiten baitzion.

Azkenean, Eusko Jaurlaritzak arrazoia eman zigun,

ez zelako ulertzen nolatan orkestra profesionalek jo

zezaketen eta nolatan abesbatza profesionalek ezin

zuten entseatu. Egia da hortik aurrera dena oso zaila

eta egoera oso tirabiratsua izan zela. Baina, azkene-

an, jendearentzat abesbatzaren garrantzia zein den

ikusi genuen. Askok pande-

mian abesteari utzi zioten bel-

durra ematen zielako edo bes-

te zaletasun batzuk aurkitu zi-

tuztelako. Abesbatza

munduaren erantzuna, ordea,

izugarria izan zen, abesteare-

kin soilik lortu dugun guztia-

gatik. Orduan argi geratu zen

abesbatza ez dela zaletasun

«Euskal abesbatza
munduarentzat
Tolosako Abesbatza
Lehiaketa mundu
koralaren erreferentzia
eta motorra da»
DAVID AZURZA

David Azurza ‘Doltza’ antzezlanean. ATARIA

bat, bizitzeko modu bat baizik. Gure helburua abes-

batza mundua profesionalizatuz joatea da.

Abesbatza munduko edozeinentzat data berezia

izan ohi da Tolosako Abesbatza Lehiaketako. Zer

dela eta?

David: Abesbatza munduan une horretan egosten eta

prestatzen ari den onena ikusteko aukera paregabea

da Tolosan egiten den lehiaketa; errepertoriorik onena,

talde onenak, abeslari eta zuzendari onenak… horiek

guztiak zuzenean ikusteko, ezagutzeko eta protago-

nistekin hitz egin ahal izateko topaketarik handieneta-

ko bat da Tolosako Abesbatza Lehiaketa. Urtero lehia-

keta hau ikustera joateko oporrak eskatzen dituen jen-

dea badago. Denok ezagutzen dugu elkar eta

topaketa hau erreferentzia bat da guztiontzat, elkar-

gune bat. Abesbatza munduko edonork bide horreta-

tik joan nahi duen itsasargi bat da, hain zuzen. Euskal

abesbatza munduarentzat Tolosako Abesbatza Lehia-

keta mundu koralaren erreferentzia eta motorra da.

Enrike: Euskal Herrian tradizio koral oso garrantzitsua
egon da. Ez gara ezerezetik etorri, Katalunian hasi

baitzen dena. Bartzelonan, hain zuzen. Beraz, gure

herrialdean tradizio handia dago. 1968an Euskal

Abesbatzen Lehiaketa sortu zen eta, ondoren, Tolo-

sako jenialtasunak nazioarteko lehiaketa egitea era-

baki zuen. Hori shock bat izan zen. Orduan komunis-

ten herrialdeetako jendea iristen hasi zen; bulgaria-

rrak, poloniarrak eta errumaniarrak, besteak beste.

Horiek ia profesionalak ziren. Egunero entseatzen

zuten koruak ziren, eta beren eskolta politikoekin eta

komisarioekin etortzen ziren gurera. Izugarria izan

zen, harritzekoa. Izan ere, hemengoak baino hobeto

abesten zuten Ama begira zazu abestia. Gainera,

lehiaketatik Gipuzkoako Abesbatzen Federazioa sor-

tu zen, eta lehen egoitza Tolosako Ekinbide Etxea

izan zen. Federazioak segituan zuzendaritza ikasta-

roak sortu behar zirela erabaki zuen, zuzendariek ez

baitzuten inoiz prestakuntzarik jaso, eta hori garran-

tzitsua zen. Tolosako Abesbatza Lehiaketa euskal

kantu koral moderno guztiaren sorlekua da, oraina

eta geroa eman den unea izan da. 

David: Oso errepertorio mugatua abesten zelako izan

zen hori, denbora guztian pieza berak abesten baitzi-

ren. Leiho bat edo ate bat irekitzea bezalakoa izan

zen hori.

Zer da zuentzat Tolosako Abesbatza Lehiaketa?

David: Aurtengo umeen abesbatzen nahitaezkoa ni-

rea da; hau da, konpositore gisa zure pieza nahitaez-

koa izatea oparirik onena da. Zer gehiago nahi duzu?

Estatuko eta nazioarteko abesbatzarik onenek zure

pieza bat abesten izango dituzu. Arrazoi horregatik

bakarrik, niretzat eta beste edozein konpositoreren-

tzat, propaganda edo proiekzio batengatik, pentsae-

zina da atzerriko hamar abesbatza onenak nire pieza

abestuko dutela. Hori lortu ahal izateko edozein mu-

sikagilek borrokatu egin beharko luke. Eta bat-bate-

an aukera hori iristen zaizu, eskuen artean jartzen di-

zute. Mundu guztia Tolosako lehiaketan abestuko du-

tenaren zain izaten da. Astakeria bat da. Izan ere,

euskal musikaren eta euskal konpositoreen jaurtiketa

paregabea Tolosan egiten da. Guretzat, konpositore

gisa, Tolosako Abesbatza Lehiaketa munduko era-

kusleiho bat da.

Tolosarrek ez dakite lehiaketa hau zer den. Lehia-

keta soil bat dela uste dute, beste askoren artean,

baina ez da hala. Nazioarteko lehiaketa onenetako

bat da, zalantzarik gabe. Munduko leku guztietako

jendea etortzen da lehiaketa hau ikustera. Ez diegu

inbidiarik izan behar ezagutzen ditugun beste nazio-

arteko lehiaketa batzuei.

Aurtengo umeen abesbatzen nahitaezko kanta zu-

rea dela aipatu duzu, David. Zer da lanak kontatzen

duena?

David: Pieza honek Kolorezko Kaiola izena du. Gas-

teizko Inma Arroyo zuzendariak idatzitako testuetan

oinarritutako pieza da. Inmak minbizia izan zuen, eta

sendatze prozesuan poema batzuk idatzi zituen.

Hainbat konpositoreei bere poema horiekin hainbat

pieza idazteko eskatu zigun. Hori duela bost edo sei

urte izan zen. Nik bi pieza idatzi nituen, horietako bat

lehiaketan abestuko dena. Lehiaketako batzorde tek-

nikoak pieza hori aukeratu du nahitaezko lan gisa jar-

tzeko. Beraz, aurten etorriko diren haurren abesba-

tza guztiek pieza hori interpretatu beharko dute. Pie-

za konparatiboa izango da, guztiontzat abestea

nahitaezkoa izango den pieza, hain zuzen.

Nola animatuko zenituzten herritarrak lehiaketa

ikustera joateko?

Enrike: Saio bat entzutera joateko esango nioke jen-
deari. Saio oso bat entzun nahi ez badu, adibidez, fol-

klorearen saioa soilik entzutera etortzeko, folklore

saioak entzuteko errazagoak eta laburragoak baitira.

David: Mundu honetaz ulertzen ez duen jendearen-

tzat ulergarria da lehiaketa hauek astunak egitea,

baina badaude entzuteko eta ikusteko saio politak.

Enrikek esan duen moduan, folklore saioa ez ezik,

haurren saioak ere oso politak izan ohi dira. Guraso

askok seme-alabekin ikustera etortzen diren saioak

izaten dira. Entzuteko eta ikusteko oso errazak eta

arinak dira, tartean koreografiak eta mugimenduak

ere badaudelako, eta hori oso ikusgarria da.

Enrike: Folklore saioak ere antzekoak izaten dira; as-
koz koloretsuagoak dira, talde bakoitzak bere jantzi

tradizionalekin etortzen da eta bakoitzak bere koreo-

grafia egiten du. Gauza ikusgarriak egiten dituzte

tartean. Musika koralari aukera bat ematea da nire

gomendioa. Azkenean, lehiaketan estimulu pila bat

izaten dira, sentimenduak pizten dizkizu eta beste

herrialde batzuetako errepertorioak ezagutzeko au-

kera eskaintzen du. Belarriak prestatuta eta begiak

ondo irekita eduki behar dituzu, harritu egiten bai-

tzaitu.

WATTARIA

I kertzailea den la-

gunen bat badu-

zue, ziurrenik inoiz

artikulu edo paper

delakoei buruz zer edo

zer aipatuko zizuen. Baina zer dira paper-ak? Iker-

tzaileok aldizkari zientifikoetan argitaratzen ditugun

ikerlanak dira. Lan hauek originalak izaten dira eta

berrikuntzaren bat izan behar dute; ezin dute beste

ikertzaile batzuek publikatutako lanen erreproduk-

zioa izan. Artikuluak aldizkari zientifikoetan publika-

tzen dira (agian ezagunak zaizkizu Nature edo Scien-

ce) eta ez dibulgazio aldizkarietan (adibidez, Zien-

tzia Kaiera), betiere zuzentzaileen zuzenketa fasea

gainditzen badute. 

Garai batean zientzialariek haien aurrerapausoen

berri emateko erabiltzen zituzten eta, bide batez,

beste ikertzaileei emaitza hauek nola lortu dituzten

jakinarazteko, baldintza eta baliabide berak zituen

edozein laborategitan esperimentua erreproduzitu

ahal izateko. Horrela, ezagutza sare bat sortzen zen,

eta ikertzaile batzuk lortutako aurrerapenen gainean

beste ikertzaile batzuk esperimentu gehiago egin

eta hobekuntza gehiago egin zitzaketen. Ideia bikai-

na, ezta? Zer esanik ez gaur egun, aldizkari guztiak

sarean irakur daitezkeen garaian. Dena ez da diru-

dien bezain ederra, ordea. 

Egun, hiru aldizkari mota daude: edukia era irekian

argitaratzen dutenak, irakurleentzako ordainpekoak

direnak eta bi ereduak uztartzen dituztenak. Helburu

bezala ezagutza ahalik eta gehien zabaltzea duenak,

aldizkari irekietan argitaratu nahiko du bere lana, bai-

na agian ezin izango du. Zergatik? Zure artikulua li-

zentziarik gabe irakurri ahal izateko ordaindu egin

behar baita. Eta zalantzagarria da, askoren iritziz, or-

dainduta argitaratzen diren ikerlanen kalitatea. Batez

ere, kontuan izanda, ikertzaileoi artikulu kopuruaren

eta artikulu hauen inpaktu indizearen barruan balora-

tzen zaigula. Hori da, nolabait, gure curriculuma. In-

paktu indizea aldizkari bakoitzak daukan «balio» mo-

dukoa da: inpaktu handiagoa duen aldizkarian argi-

taratuta, hobe. 

Honek guztiak ikertzaileok gure lana azkar eta, sa-

rritan, erabat borobildu gabe argitaratzea eragiten

du. Emaitzei beste buelta bat eman eta ikerlana ho-

betu beharrean, presioa sumatzen dugu lehenbaile-

hen emaitzok plazaratzeko. Izan ere, diru laguntza

publiko bat eskatu edota lanpostu berri bat lortu nahi

baditugu, aktiboki lanean aritu garela erakutsi behar

dugu, eta argitalpenik gabeko pare bat urte lanean

fin aritu gabeko bi urte bezala ulertzen dira –horrela

ez izan arren, sekulako ikerketa lanean buru-belarri

egon arren–. Presio honek argitaratutako kalitate

zientifikoa exkaxagoa izatea eragiten du argitalpen

kopuruaren mesedetan. 

Ez dut itxura okerrik eman nahi: ni ere argitalpenen

zurrunbiloan erabat murgilduta nago. Agian ikertzai-

le hobea izango nintzateke hainbat lan apur bat

gehiago borobildu izan banitu. Agian zerbait gehia-

go eskaini ahal izango niokeen beste ikertzaile ba-

tzuei lana lehenbailehen publikatzen saiatu izan ez

banintz. Eskerrak tarteka ATARIAk zurrunbilo horreta-

tik kanpo argitaratzeko aukera ematen didan!

IMANOL 
LANDA MEDRANO

CIDETEC FUNDAZIOKO
IKERTZAILEA

Artikulu zientifikoak

IRITZIA

U rriaren 10ean

izan zen Bu-

ru Osasuna-

ren Nazioar-

teko Eguna. OMEren ara-

bera, 400 buruko gaitz

daude orain arte diagnos-

tikatuta, baina, zerrenda

amaigabe horretatik landa, ezarian-ezarian, gaixota-

sun bat hedatu da Euskal Herrian: euskizofrenia.

Azken urteotan gertaturiko psychomorfosia isla-

tzen du eritasunak; hezkuntzan, osasungintzan edota

politikan isilean sartu baita, pozoia odolean nahasten

den gisa berean. Adibide bat ipintzearren, IAk Eskola

Ibiltaria antolatu zuen Anoeta eta Villabonan. Bene-

tako atsekabea sentitu nuen gazte ugari gaztelania

jatorrean jo eta su aditzean. Ez dakit abertzale izan

nahi duten ikasleak ala ikasle izan nahi duten abertza-

leak ziren. Dena den, eta gazteei ardurarik kendu ga-

be, ez dago zalantzarik hezkuntza sistemaren gabe-

zien adierazle dela gertaturikoa. 

Nahasmenak, ordea, beste maila batera garama-

tza Hezkuntzaz mintzatzen hasiz gero. Urte hasieran

eduki genuen Hezkuntza Legerako akordioaren be-

rri. Tamalez, horixe izan zen albistea: adostasuna lor-

tu zutela alderdiek. Batasun irudiak eta adierazpen

baikorrez josi zituzten lerro-buruak agintariek.

Orain, aitzitik, benetako mamiaz hitz egiteko teno-

rea iritsirik, prodomoan gaudela dirudi, hots, krisi

psikotikoa gertatu aurretiko fasean. Izan ere, zirribo-

rroak ez ditu asebete ez sare publikoa, ez itunpekoa.

Ezta sindikatu eta euskalgintzako eragileak ere. Ho-

rrek Jaurlaritzari eldarnioak eragin liezazkioke, bela-

rri batetik eskola publikoa bazterrean uzten duela

entzun behar duelako, eta, bestetik, Euskal Herria-

ren eta euskal curriculumaren aipamenik egin ez iza-

na leporatu diotelako. Buruak eztanda egiteko osa-

gaiak, Jokin!

ARITZ 
PEÑAGARIKANO 

IRAZUSTA
EUSKARA IRAKASLEA

AIRITZIA
Euskizofrenia

«Euskizofreniak 
gogor astindu ditu 
hizkuntza eskubideak»

Aurrekoarekin nahikoa ez eta euskizofreniak gogor

astindu ditu hizkuntza eskubideak. Hil hasieran Eus-

kara Denontzat erakunderen prentsaurrekoa izan zen

Bilbon. Izena irakurrita pentsa zenezake: beste bat?

Zertarako gehiago, ez al daude nahikoa dagoeneko?

Tira, izenak iradoki lezake euskara sustatzeko taldea

dela, baina, ezta hurrik eman ere! Administrazio pu-

blikoan sartzeko gehiegizko eskakizuna dagoela ar-

gudiatuta, oztopoak eragiten dituela diote bozera-

maleek. Fabian Laespadaren hitzetan, erabilera da-

tuen arabera arrazionalizatu beharko litzateke eska-

kizuna; hau da, hesiak ipini beharrean, zubiak eraiki.

Hitz bitan esanda, euskara denontzat, bai; baina ad-

ministrazio publikoan, ahal bada, ez. Administrazioak

indargune bilakatu ordez, aurkako noranzkoa hartzea

da proposamena. Neuroleptiko eta bentzodiazepina

koktelak bakarrik arindu lezake agerraldi-psikotikoa.  

Baina, inolako zalantza ezbairik gabe, abiadura

handiko trena da euskizofreniaren ideiarik megalo-

manoetan megalomanoena, handitasun-haluzinazio-

rik gorenena. Lanak 2006an hasi ziren, eta Espainiako

Gobernuaren aurreikuspenek diotenez, piztitzarra ez

da 2028a baino lehen amaituko. 4.200 milioi euroko

aurrekontuarekin abiatu bazen ere, Europako Kontu

Auzitegiak 2020an helarazi zuen 6.500 milioiko gas-

tua lukeela. Harrapazank, hi! Tartean, gainera, Nafa-

rroarekin bat egiteko lotura zehazteke dago oraindik.

Madrilek Gasteiz proposatu arren, Nafarroako Gober-

nuak eta Jaurlaritzak Ezkio-Itsason elkartzea hobetsi

dute. berehalakoan askatuko gaituen zantzurik. Noiz

eta nola iritsi garen honaino galdetzea alferrikakoa

dirudi. Erremedio magikorik ezean, diagnostikoa xe-

hatzen jarraituko beharko dugu. 

O sasuna mundu-

ko osasuna»;

egia galanta.

Eta behin eta

berriro errepikatzen diguten

arren, osasun falta ez da ezin-

bestean gaixotasuna. Osasu-

nak ongizatearekin ere badu

zerikusirik.

Iragan astean Buru osasunaren nazioarteko egu-

na ospatu zen eta zer pentsatzeko aukera eman zi-

gun.

Izan ere, anbulatoriotan askotan artatzen omen

dira ondoeza, ezinegona adierazten duten baina gai-

xotasun zehatzik atzematen ez zaizkien pertsonak.

Besterik gabe, ezina dute; tristura; «zerbait». Bere

garaian Betty Friedan-ek Feminitatearen mistika-n

aipaturiko kontzeptuaren «izenik gabeko arazoa» dei

diezaiokegun birmoldaketa datorkit burura. Gizarte-

ak ezarritako arau zurrunak bete beharrean borroka

etengabean ari diren eta hautsi egiten diren horiek.

Arazoa larritu egiten da, azken datuen arabera buru

osasuneko hitzordu kopuruak gora egin duelako eta

sendagilearengana jotzen duten paziente asko nera-

be eta gazteak direlako.

Gizarte ereduek norbanakoari ezarri dizkigun arau

eta betebeharrek estutzen eta itotzen gaituzte. Asko

eta asko noraezean garamatzan lasterketa ero honek

gaixotzen gaitu, edo gaixotzera iritsi gabe ere, itzal-

tzen gaitu, iraungitzen gaitu. 

Tolosaldean, ikastetxe zein bestelako erakundeen

ardurapean buru osasunaren inguruko ikerketa ez-

berdinak egin eta egite bidean dira. Gobernu mailan

estrategia eta lan ildo berriak martxan jarriko omen

dira eta oro har, gaiari dagokion garrantzia emango

zaionaren zantzuak daude. Behin emaitzak esku ar-

tean izanik, baliabide nahikoa jarriko den ikuskizun

geratuko gara.

Dena den, ikerketa prozesuak zein azken emaitza-

ren gizarteratzeak badu nire ustez bere horretan ga-

rrantzirik.

Izanak izena omen du eta izen egokiak jartzen hasi

beharko dugu. Gaixotasuna al da? Nekea al da? Ezi-

negona? 

Gaixotasuna zer den eta bizitzako gorabeherak

zeintzuk diren ezberdindu behar dugu. Dena ez dugu

«patologizatu» behar. Badaude diagnostiko kliniko-

rik ez dituzten ondoezak.

Burutazio hauetan nabilelarik bi ondorio nagusi

datozkit; lehena, buruko gaixotasunari buruzko iker-

ketan sakondu eta jarraitu behar dela eta bestalde,

ondoez emozionalari aurre egiteko aringarriei buruz

ere gogoeta serioa egin beharko genukeela, preben-

tzioan gure onenak ematen, bestela, pertsonak gaixo

kategoriara pasa eta munduan etiketa horren ba-

rruan kokatzeko arrisku handia baitago.

ONINTZA LASA
ARTEAGA

TOLOSARRA

Osasunaren gorabeherak

«Arazoa larritu egiten da, azken datuen arabera buru osasuneko
hitzordu kopuruak gora egin duelako eta sendagilearengana jotzen

duten paziente asko nerabe eta gazteak direlako»

PSIKOPEDAGOGIA

H aurren mundua helduon munduarekin konparatuz ezberdina da; haurrek mundua beste begi ba-

tzuekin ikusten dute. Adinaren arabera modu batera hautemango dute; honela, 0-7 urte bitartean

mundu magikoa ikusten dute eta oraindik pertsonaia magikoetan sinistuko dute, pentsamendu

arrazionala 7 urtetik aurrera garatzen hasten baita.

Nerabeek ere beraien mundu propioa daukate; egozentrikoa izaten da eta askotan amets egiten dute, nahiz

eta errealitatea haurrek baino hobe-

to hauteman.

Haurrak ulertzeko, garrantzitsua

da beraien ikuspegia ulertzea eta

helduok horretarako, ezinbestean,

entzun beharko dugu haurrek

kontatzen dutena. Sarri hel-

duak bere ikuspegia sartuko

du eta modu batean,

umeen ikuspegia za-

puztu dezake honela.

Egia da helduak

umea gidatu egin

behar duela, pentsatzen la-

gunduz. Adibidez, haur batek hegan egin dezakee-

la esaten badu, helduak ideia alboratu beharko dio,

arriskutsua izan daitekeelako. Modu berean, adar-

bakarrak existitzen direla esaten badu, ez da komeni

ez direla existitzen esatea; horren kontrara, esan de-

zakegu guk ez ditugula inoiz ikusi eta zaila egiten

zaigula zaldi mota horretan sinistea.

Haurrak entzun behar ditugu beraien barne mundu-

ra iritsi ahal izateko eta, bide batez, eurekiko harrema-

na hobetzeko. Horretarako, ulermena eta goxotasuna

erabiliko ditugu eta ez dugu barrerik edo burlarik egin-

go; nahiz eta aurretik jakin esaten ari dena ezinezkoa

dela. Honela, haurra ulertua eta seguru sentituko da; eta, bide batez, komunikazio osasuntsua landuko dugu.

Polita da gainera, haurraren inozentziaz disfrutatzea eta pentsamendu eta diskurtsoaren eboluzioaz jabetzea.

IDOIA 
APAOLAZA

PSIKOPEDAGOGOA

Haur eta helduen 
begiradak

AGENDA

OnFest. Food truck-ak eta
zuzeneko musika: Black Gamba
eta Fresa Morango DJ-ak ondoren.
GAZTE TOPAGUNEA
Irekiera festa. Laser tag. Izen-
ematearekin.
TITERESZENA
Titereszenaren barruan,
Txotxongilolaritza eta emakumea.
Gaurkoan, bularreko minbiziari
lotuta. Izena emateko:
cit@cittolosa.com edo 943 651 404. 
11:30. Euskaraz. 
12:30. Gaztelaniaz.
ZIENTZIA TAILERRA
17:30. Zientzia tailerrak. Tolosako
Gazte Topagunean dohainik.
ZEINU HIZKUNTZAN EGINDAKO 
FILMEN NAZIOARTEKO JAIALDIA
18:30. Kultur etxean ongi etorria.
19:00. Gorren zinema emanaldia:
Peixos filma. 
Amaitzean. Carlos Soroa aktoreari
elkarrizketa zuzenean.
IREKIERA EKITALDIA
18:00. Porrusalda erromeria ikuski-
zun musikatua eskainiko da haur
zein familientzat, Amarozko auzo
etxearen ingurune berritua inaugu-
ratzeko. Auzo-etxeko estalpean.
DANTZA IKUSKIZUNA
20:00. Amoria & Dolore. Kresala
dantza taldea. Leidorren.
KONTZERTUA
22:00. Feline eta Toc taldeen
kontzertua. 8 euro. Bonberenean.

TOLOSALDEA
IKT ASTEA
09:00. RPAk, automatizatu
barneko prozesuak. 
Lehiberri zentroan.

ZIZURKIL
GAZTEZULO
Gure bolara.

LARUNBATA
URRIAK 22

ALEGIA
IKASTAROA
Argazkilaritza analogiko tailerra.
Izen-ematea eta informazioa: 
iazpili@gmail.com.

AMASA-VILLABONA
JARDUNALDIA
V. Topaketa Matazak indarkeria
sexistaren aurka, Gurean.
09:00. Egiaztagirien banaketa.
09:30. Ekitaldiaren hasiera. 
Miren Elgarresta Larrabide 
(Emakundeko zuzendaria), 
Beatriz Unzue Esnaola 
(Amasa-Villabonako alkatea),
Arantza Lopez Luloaga (Amasa-
Villabonako Udaleko berdintasun
zinegotzia), Isabel Otero (Mata-
zak mugimenduko arduraduna)
eta Arantza Campoz Rubio (Mata-
zak mugimenduko amandrea).

OSTIRALA
URRIAK 21

AMASA-VILLABONA
JARDUNALDIA
18:30-20:30. V. Topaketa Matazak
indarkeria sexistaren aurka.
Literatura tailerra. Nuestros
cuerpos, nuestra vidas Josune
Muñozekin, Gurean.

ANOETA
GAZTELEKUA
Gazte Asanblada.
AZTERKETA TEKNIKOA
Nekazal makinariaren azterketa
teknikoa. Txanda hartzeko: 943 62
63 00 edo Itevelesa.com-en.
Edurka pabiloian.

BALIARRAIN
INFORMAZIO MAHAIA
17:00-19:00. Hika hitz egiten
ikastaro azkarrari buruzko
informazio mahaia. Lau saio
izango dira: urriak 27, azaroak 3,
azaroak 10 eta azaroak 17. Plazan.
GAZTE EUNE
19:00. Basabe garagardo
dastaketa. 
19:00. Elektrotxufla. 
21:30. Kostilla jatea. 
23:30. Bingoa. 
00:00. DJ Naza.

BERROBI
KULTUR ASTEA
19:00. Hystherria antzerki obra,
Etxolan.

TOLOSA
MIKOLOGIKA
09:00. Tolosaldeko ikastetxeetako
DBH 1 mailako ikasleak
perretxikoak biltzera irtengo dira. 
Arratsaldean. Aranzadiko kideek
Casino elkarteko lehen solairuan
sailkatuko dituzte. 
19:30. Zumardi txikian. Txanpi-

kontzertuak.Etxeko Bob`s Beer,
Xorta, Izar Haitz eta Basabe.
Trini Foxen kontzertua, plazan.

HERNIALDE
IGOERA
XXI. Hernialdeko Rollerski
Igoera, Alpino Uzturre elkarteak
antolatuta. 
15:30. Dortsalak jasotzea. 
16:00. Tolosatik irteera skating
estiloa. 
16:10. Irteera klasiko estiloan.  

IBARRA
TAILERRA
09:30. Ainhoa Contrerasek
eskatutako coaching tailerra. 26
euro. Informazioa: 688 693 949.

ORENDAIN
ELTXO TRAIL
6. Eltxo Trail lasterketa. 
15:30. 21 kilometro. 
16:00. 8,3 kilometro.

TOLOSA
MENDEURRENA
11:00. Tolosako C.F.-ren plazan
mendeurrenaren oroigarri-
eskulturaren inaugurazioa. 
16:30. 4x400 metroko
atletismoko herri proba, San
Frantzisko pasealekuan. Tolosa
CF-ren mendeurrenaren barruan.

MIKOLOGIKA
10:00. Marka saiakera Trianguloan:
baietz munduan inoiz prestatu den
saltsan egindako txanpinoi kazola
handiena lortu. 350 kg. 
12:00. Mikologika azoka. Triangu-
loan. Perretxiko desberdinekin su-
kaldatutako pintxo dastaketa.
Ordutegi berean hasita eta 
Trianguloan bertan, Tolosaldeko
ikasleek Aranzadi Zientzia 
Elkarteko kideen laguntzarekin
bezperan bildu eta sailkatutako
perretxikoekin sortutako 
erakusketa. Haurrentzako eskulan
tailerra, Mikologika Totebag 
poltsak margotzea. 
13:00. Mikologika 2022 Erakus-
leiho lehiaketaren sari banaketa.
ZEINU HIZKUNTZAN EGINDAKO 
FILMEN NAZIOARTEKO JAIALDIA
16:00. Topic-eko ateen irekiera. 
16:30. XIII. Gor Zinemaldian parte
hartzen duten 15 laburmetraien
proiekzioa. Amaieran sari
banaketa eta zozketa egingo dute. 
21:30. Tolosako Botarri jatetxean
afaria. 
IX. OGI BERRI TORNEOA
16:30. Beotibar pilotalekuan.
Promesak: Arrillaga-Albeniz eta
Amundarain-Emaldi. 1. maila: R. de
Larramendi-A. Garmendia eta I.
Amiano-Ibarloza. Elite: Elola-
Apezetxea eta Azketa-M.Lizeaga.

10:00. Osasuna, teoria eta aldarri-
kapen feministen eremuan. Belen
Nogueiras Garcia, psikologo klini-
koa eta ikerketa feministetan dok-
torea.
10:45. Zaintzak eta genero eragina
osasunaren gain. Mariangeles Al-
varez Garcia, osasun psikologoa
eta genero indarkerian aditua den
psikoterapeuta.
11:30. Atsedena.
12:00. Genero isuriak osasun ar-
loko adimen artifizialean. Lorena
Fernandez Alvarez, Deustuko Uni-
bertsitatearen komunikazio digita-
laren zuzendaria.
12:45. Mahai ingurua. Genero on-
giezen antzemate, prebentzio eta
ekintzak Euskal Herriko osasun pu-
blikoan.
13:30. IV. Matazak Sari Feminista-
ren banaketa eta liburu ezberdinen
eta Nobel run jolasaren zozketa.
MENDI DUATLOIA
12:00. Umeen duatloia (13 urte
artekoentzat). 
16:00. Amasako XXIX. Mendi
Duatloia. 4 kilometro korrika, 16
kilometro bizikletaz eta 2
kilometro korrika.
MOZORRO EGUNA
Onddo Gazte Asanbladak antolatuta. 
11:30. Ongi etorria. Mozorroarekin.
13:00. Trikipoteoa. 
14:00. Bazkaria eta bingoa,
Berdura plazan. 
18:00. DJ. 
Ondoren. Mozorro saria.

ANOETA
GAZTELEKUA
Mahai jolasak.
AHALDUNTZE ESKOLA
10:00. Ahalduntze eskola
emakumeentzat: xilografia tailerra.
5 euro. Gaztelekuan.
MUS TXAPELKETA AZKARRA
16:30. III. Mus Txapelketa Azkarra,
frontoian.
URRIFEST
18:00. UrriFest. Garagardoak eta

AGENDA

BERTSO AFARIA
20:45. Iurre elkartearen 25. urteu-
rrena. Bertso afaria. 30 euro. An-
doni Egaña eta Onintza Enbeita. 
KONTZERTUA
23:00. Joxe Mendizabalen 
kontzertua, Frononen.

ZIZURKIL
GAZTEZULO
Bingo musikatua.
IRAKURKETA KOLEKTIBOA
11:00. Irakurketa kolektiboa 
euskaraz eta gaztelaniaz. Infinitua
ihi batean Irene Vallejok idatzi eta
Fernando Reyk itzulia. Plazida
Otaño liburutegian.

IGANDEA
URRIAK 23

ANOETA
ANTZERKIA
18:30. Bete ingoiau. Sarrera: 5
euro. Mikelasagasti auditorioan.
GURETZAKO
15:00. Guretzako jatorri anitzeko
emakumeen bilgunea, 
udal lokalean.

ELDUAIN
URRIKO KULTURALDIA
10:00. Gaztainak biltzea, irteera
plazatik. 
18:00. Errimak bi oinetan dantza
eta bertso emanaldia pilotalekuan. 
Ondoren. Txokolate beroa.

IBARRA
MENDI MARTXA
Bidetxur Ibarrak antolatuta, 
Ibarrako II. Mendi Martxa. 
San Bartolome plazatik.
08:00. Ibilbide luzea. 
08:30. Ibilbide motza. 

LIZARTZA
AITORTZA EKITALDIA
13:00. Herriko ostatuan. 
14:00. Bazkaria sagardotegian.

ZINEMA
LOS RENGLONES 

TORCIDOS 
DE DIOS

Larunbata 
(19:30 eta 22:00);
igandea (19:30)
eta astelehena

(19:30).
Amasa-Villabona,

Gurea.

IZURDE MUTIKOA

Larunbata eta
igandea 
(17:00).

Amasa-Villabona,
Gurea.

MODELO 77

Larunbata eta
igandea
(19:00).

Tolosa, Leidor.

PARQUE SALVAJE

Igandea 
(17:00).

Tolosa, Leidor.

VIAJE AL 
PARAISO

Astelehena 
(19:00).

Tolosa, Leidor.

TOLOSA
KONTZERTUAK
18:00. Paezir, Tsezne eta
Omorrumu taldeen kontzertua. 
8 euro. Bonberenean.
18:00. Hidden Garden taldearen
kontzertua, 3 tabernan.

ASTELEHENA
URRIAK 24

ANOETA
GURETZAKO
15:00. Guretzako jatorri anitzeko
emakumeen bilgunea, udal
lokalean.

TOLOSA
JABETZE ESKOLA
10:00. Emakumeak musika
geletan. Eva Ugalde. Euskaraz.
Doan. Musika eskolan.
16:00. Autoestimua, konfiantza
eta jabetzea. Nerea Redondo
Otamendi. Euskaraz eta
gaztelaniaz. 5 euro. Kultur etxean.
ELKARRETARATZEA
12:00. Eskualdeko pentsiodunen
elkarretaratzea, pentsio duinak
eskatzeko, udaletxe aurrean.
TAILERRA
17:30. Gulliver eta Unia Teatr
Niemozliwy anaiek eta David
Zuazolak Argien Hiria
koprodukzioa eramango dute
Topic museora, urriaren 24tik
28ra, eta tailer bat egingo dute.
Tailer honen helburua
birziklapenezko hiri bat sortzea
da, biztanleek beren hiriari 
buruz duten ikuspegiarekin. Kasu
honetan, Tolosa sortuko dute.
Ondoren, egindako lanarekin,
txotxongiloen emanaldi bat
egingo da Titririjai jaialdian. 
Topic-en.

ZIZURKIL
GAZTEZULO
Jolasak kalean.

45 URTE 
IRAUN DUEN
LILURA 

Jordi Bertran txotxongilolari eta musikari katalanaren ia mende erdiko
ibilbidea biltzen duen erakusketa ikusgai dago 2023ko otsailaren 28ra
bitartean Tolosako Topic zentroan. Harizko txotxongiloak dira nagusi.

Jon Miranda Tolosa

Datorren urteko otsailaren 28ra arte Jordi Bertran,

txotxongilolariaren 45 urte erakusketa izango da

ikusgai Tolosako Topic-eko Ekaitz aretoan. Erakuske-

ta osatzeko Anbigu aretoan titiritero katalanak sor-

tutako hainbat obren kartelak daude ikusgai, eta bi-

deo labur bat, Bertranen obra ikoniko batzuen iru-

diak biltzen dira bertan.

Jordi Bertran (Bartzelona, 1952) titiritero eta musi-

karia da, artista talde askorekin kolaboratu du eta

1987tik bere konpainia propioa du. «Kataluniako en-

tzutetsuenetakoa da eta munduko arte eszeniko

jaialdi garrantzitsuenetan parte hartu du», esan du

Iñigo Aginagalde Topic-eko museo saileko arduradu-

nak. «50 herrialde baino gehiagotan egon da bere

konpainia eta mundu osoko telebistako programetan

aritu izan dira». Otsailera bitartean ikusgai izango

den erakusketak Bertranen ibilbide artistikoari erre-

paso kronologikoa ematen zaio eta 51 txotxongilok

osatzen dute. 

Kontatzen du Bertranek 1977ko apirileko ilunabar

batean topatu zuela «txotxongiloen boterea». Bar-

tzelonako Rambletan paseatzen ari zela, zerbaiti be-

gira zeuden pertsona batzuk ikusi zituen. Gerturatu

eta 60 zentimetro inguruko altuera zuen suge-sor-

gintzaile bat ikusi zuen, hari batzuetatik zintzilik, bizi-

tza propioa zuena, graziaz mugitzen. Bertranek dio

berehala liluratu zela. Pepe Otal eta bere Grupo Taller

de Marionetas taldeko kideak ziren Rambletan ikus-

kizuna eskaintzen ari zirenak. Barceloneta auzoan es-

kola zahar batean bizi zen taldea garai horretan, ohi-

ko arau eta konbentzioetatik kanpo, eta Jordi Ber-

tran haiekin hasi zen lanean, nagusiki, musikari gisa.

«Segituan erakarri zuten txotxongiloek eta txotxon-

giloen komunikazio gaitasun horrek erakarrita, Ota-

len eskutik lehenengo txotxongilo eraikuntza klaseak

jaso zituen», dio Aginagaldek.

Grupo Taller de Mariones taldetik bereizi eta

1978ko abuztuan Col-lectiu D’Animació sortzea era-

baki zuen Bertranek, Carles Cañellas, Gemma Bel-

tran, Yolanda Fontanillas, Josep eta David Ventura

eta Llátzer Torrenterekin batera. Tailerra eta etxebizi-

tza partekatzen zituzten komuna-erregimenean, urte

haietako gazte askok egiten zuten bezala. Saxoa eta

mandolina jotzen ikasi zuen eta ikuskizunetarako

musika ere konposatu zuen. 

1979ko abuztuan Els Farsant taldearen sorreran

hartu zuen parte eta txotxongiloak eraikitzeko taile-

rrean sartu zen, aurrez Pepe Otal eta Carles Cañella-

sekin ikasitakoa praktikan jartzeko. Topic-eko museo

saileko arduradunak aipatu duenez, Bertranek bere

ibilbidean, nagusiki, harizko txotxongiloak erabili

izan ditu eta erakusketan ikusgai diren gehienak ere

mota horretakoak dira. El Farsant taldean eman zi-

tuen zortzi urteetan txotxongilo asko eraiki zituen

Bertranek eta ezagunenetako bat Bufaplanetes ize-

nekoa izan zen, Pep Bou xaboi burbuilekin lan egiten

zuen artistaren erretratua. 

Hain zuzen, txotxongilo hori egon zen, beste hain-

batekin batera, Anthology ikuskizunaren oinarrian.

Urte hartan, 1986an Bartzelonako Nazioarteko Txo-

Jordi Bertran, 
txotxongilolariaren 45 urte

TOLOSA. TOPIC 

Ordutegia. 
Lan egunetan: 

10:00-13:00 eta 16:00-19:00
Asteburu eta jai egunetan: 
10:00-14:00 eta 15:30-19:30. 

*Itxita astelehenero, urtarrilak 1, 
abenduak 25 eta Inauterietan. 

Abenduak 24 eta 31n arratsaldez itxita.
Iraupena.

Irailaren 30etik otsailaren 28ra.

txongilo jaialdian bakarrik aritu zen Hertha Frankelen

konpainiarekin agertokia partekatuz. Ondoren, Ta-

rregako Antzerki Azokan egin zuen bere lehen ema-

naldia Anthology ikuskizunarekin. «Laster zabaldu zi-

tzaizkigun munduko merkatuaren ateak», nabarmen-

du du Aginagaldek. 1987an Serra D’or e la Critica

saria jaso zuen Bertranek, bere ibilbideko garrantzi-

tsuenetako bat. Gerora, 1991ean XII. Festival Perfor-

mance d´Acteur jaialdian sari berezia eskuratu zuen,

eta 1998an, berriz Herbeheretako Meppeleko Pop-

penspelfestival jaialdiko epaimahaiaren saria. 

Konpainiaren sorrera

Bertranek 1987a bertan sortu zuen bere konpainia,

harizko txotxongiloen artea zabaltzeko eta publiko

helduarengana iristeko asmoz. Ibilbide artistiko ho-

rretan hainbat obra landu ditu, besteak beste, Poe-

mes Visuals (1994), Supermonstres (1997), L’avar

(2000), Poti Poti Tatanet (2005),Ofèlia (2007), L'alè

dels fils (2009), Marc (2009), Strada (2014), Estem

Salvats (2011), Circus (2015) edota Power Point

(2021). 

Txikienentzat diseinatutako Poti Poti Tatanet ikus-

kizunarekin XXI. Vall d’Albaidako Mostra de Titelles

jaialdian manipulazio eta interpretazio onenaren sa-

ria irabazi zuen Bertranek. «Energia eta pasio berare-

kin jarraitu du bere sormen lanarekin. Mundu osoan

bidaiatu du eta txotxongilo eta arte eszenikoen jaial-

di garrantzitsuenetan parte hartu izan du. Titirijai

jaialdian ere izana da, hemen Tolosan», aipatu du

Aginagaldek. 

Entzutetsua da txotxongiloen munduan Bertranen

izena eta harreman estua izan du urte guzti hauetan

Topic-ekin. Txotxongiloen Nazioarteko Zentroko era-

kusketa iraunkorrean Poemes Visuals ikuskizunerako

sortutako obretako bat egoten da ikusgai. Okasio

honetarako lekualdatu dute eta Bertranen gainerako

obrekin batera jarri dute Ekaitz aretoan. «Jordi bera

arduratu da bere ibilbidean zehar esanguratsuenak

izan diren txotxongilo eta obrak aukeratzen. Mun-

taiaren unean egon da eta baita inaugurazio ekital-

dian ere». Autoreak bere ibilbide artistikoaren atzera

begirako ikuspegi bat proposatzen du txotxongiloen,

objektuen, prentsaren, bideoen eta argazkien bidez.

Bere lanik aipagarrienak jasotzen dira erakusketan

eta bere sormen proiektuetan lankide izan dituen

pertsonen bitartez egiten da kontakizuna. «Jordi

Bertran txotxongilari eta musikariak 45 urtetan zehar

egindako lan bikainaren bilduma bat eskaintzeaz ha-

rro gaude. Erakusketa honetan, zalantzarik gabe,

inor axolagabe utziko ez duten pieza bikainak eta bi-

txiak aurkituko ditu ikusleak».

‘Poemes Visuals’ obrako pieza besteekin batera jarri dute
ikusgai; Topic-eko erakusketa iraunkorreko parte da.

ANTHOLOGY, 1987

Anthology, Jordi Bertranen estreinako lan luzea da,

1987an estreinatu zen eta errepertorioan jarraitzen

du gaur egun, hogei urte baino gehiagoz bost konti-

nenteetako agertokiak bisitatuz.

Kabaretaren formulan egituratuta, eszenak bata

bestearen atzetik doaz kadentzia zehatz batekin,

ikuskizunaren erritmoa bera eta titiriteroak birsortu-

tako pertsonaia bakoitzaren karga emozionalarekin

batuz, hari bidez bizia emanez eszenari: irudimen ko-

lektiboan ezagunak eta presente dauden pertso-

naiak, zirkuaren, antzerkiaren eta kulturaren mun-

duan inspiratutako pertsonaia anonimoak ageri dira.

CIRCUS, 2015
Adierazpen artistikoko bi teknikekin esperimentatze-

ko obra da: pailazoa eta txotxongiloa. Chaplin, Lloid,

Keaton, Marx Brothers, Rivel, Tatí... bezalako mai-

suengandik ikasitakoa erakusten du Bertranek lan

honetan. 

Eta horiekin guztiekin batera, bere aitarengandik,

Ferran Bertranengandik ikasitakoa. Hark familiako

afalosteetan, mahai gainean egiten zituen jolasak go-

goratzen ditu semeak, non barruan zeraman arte

guztia azalerazten zuen, ezpain zapi soil baten la-

guntzaz. 

POEMES VISUALS, 1994

Joan Brossa poeta katalanaren poemen magian ins-

piratuta dago ikuskizuna, poetaren poesia bisuala

ilustratzen duten letra multzoa oinarri hartuta.

Poeta baten papera jokatzen duen aktore-musikari

batekin hasten da emanaldia; aparrezko letrez bete-

tako maleta bat darama berekin eta haien soinu eta

formekin jolasten hasten da, hizkietatik hitzak eraiki

beharrik gabe poesia sor dezakeela deskubrituko du.

Ekintza dramatikoz betetako unibertsoa sortuz,

erakutsi nahi da letrekin ez direla soilik paperak eta

ordenagailuak betetzeko, mundu sentikor bat ere

sortu daitekeela haiekin, erabateko sinpletasunez.

POWER POINT, 2021
Hainbat urteko ikerketaren ostean, titiritero betera-

noak Power Point ikuskizunean istorio batzuk aur-

kezten ditu.

Eskuen, gitarra baten eta puntuen indarraren la-

guntzaz, benetako izakiei bizia emango die, haiekin

punteriaz betetako istorio dibertigarri eta erromanti-

koak interpretatzeko.

Sormenezko munduan zehar egindako bidaia, an-

tzerki jite handiko pertsonaiak, dibertigarriak eta

kontraesankorrak, samurtasunez eta ezkutuko ga-

tazkaz betetako pertsonaiak agertuko dira bertan.

a026-029_ataria_Maquetación 1  2022/10/20  11:27  Página 4



ZERBITZUAK

30

EGU
RAL
DIA
OSTIRALA.
Antzeko giroa.

Goizean hodeiak eta ostarteak
tartekatuko dira, non ostarte poli-
tak izango diren eta giroa lasaia
izango den. Arratsaldean, hodeiak
ugarituko dira eta egun amaieran
euri pixka bat izango da. Hala ere,
oso gutxi botako du. Hego-men-
debaldeko haizeak bizi joko du
eta tenperatura jaitsi egingo da,
21-22 graduan joaz goia.

LARUNBATA
Joera berbera. Goizean eta egu-
naren erdiko orduetan, goi-maila-
ko hodei batzuk izanagatik, giro
atsegina eta argia izango da.
Arratsaldean, barnealdetik ho-
deiak ugarituko dira, zerua estali-
rik geratuko da eta gauean euri
pixka bat izango da. Gutxi botako
du. Hego-mendebaldeko haizeak
joko du eta tenperatura igo egin-
go da, 24-25 graduan joaz goia. 

IGANDEA
Giro lasaia. Egun osoan zehar
erdi eta goi-mailako hodeiak uga-
riak izango dira, baina hauek ez
dute inolako ondoriorik ekarriko.
Azken orduetan hodeiak saretu-
ko dira. Hego-mendebaldeko hai-
zeak joko du beste behin eta ten-
peratura zertxobait jaitsiko da,
23-24 graduan joaz goia.

ASTELEHENA
Oso antzeko giroa. Berriz ere
egun osoan zehar erdi eta goi-
mailako hodeiak oso ugariak
izango dira, baina ez dute euririk
utziko. Hego-mendebaldeko hai-
zearen eraginpean jarraituko
dugu eta tenperaturak 23-24
graduan joko du goia.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
15,50€

45€

51€

Atarikideek
12€
33€
38€

FARMAZIAK

URRIAK 21, OSTIRALA
IBARRA
Egunekoa. Leyre Lejeune Maset.
Euskal Herria, 24. 
943 67 32 74.

URRIAK 22, LARUNBATA
TOLOSA
Egunekoa. Iñaki Olarreaga Aranburu.
Korreo kalea, 2. 
943 67 01 28.

URRIAK 23, IGANDEA
TOLOSA
Egunekoa. Maria Jose Santamaria.
Nafarroa etorbidea, 2. 943 65 46 10.

URRIAK 24, ASTELEHENA
TOLOSA
Egunekoa. Edurne Bengoetxea.
Nagusia, 7. 943 67 06 48.

EGUNERO 
GAUEKO GUARDIAKO FARMAZIA: 
TOLOSA. 
LEIRE ANDRES MORANT. 
ZABALARRETA, 1. 943 67 38 49.

